
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 29-Ի N 917-Ա  ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հիմք ընդունելով <<Իրավական ակտերի մասին>> Հայաստանի Հանրապետության օրենքի 70-րդ հոդվածի 3-րդ և 5-րդ մասերը՝ Հայաստանի Հանրապետության կառավարությունը որոշում է.
   1. Հայաստանի Հանրապետության կառավարության 2013 թվականի օգոստոսի 
29-ի <<Երևանի Հրաչյա Աճառյանի անվան N 72 հիմնական դպրոց>> պետական ոչ առևտրային կազմակերպությունը լուծարելու և գույք հանձնելու մասին>> N 917-Ա որոշումը լրացնել հետևյալ բովանդակությամբ նոր՝ 4.1, 4.2 և 4.3  կետերով.

<<4.1. Սահմանել, որ սույն որոշման 4-րդ կետով նախատեսված ծրագրի իրականացմանն օժանդակելու նպատակով՝
1) սույն որոշման 4-րդ կետով նախատեսված ծրագրի իրականացման արդյունքում հիմնադրամի կողմից և վերջինիս ֆինանսական միջոցների ներդրմամբ, քաղաքաշինական փաստաթղթերին համապատասխան կառուցված հիմնադրամի գիտակրթական մասնաշենքի վեց հարկերից (վերգետնյա երեք հարկը՝ դպրոցի ինքնափլուզված շենքի վերակառուցում, երեք հարկը՝ ավելացված) առաջին երեք հարկերի սեփականատերը Հայաստանի Հանրապետությունն է, իսկ վերջին երեք հարկերի նկատմամբ սեփականության իրավունքը ձեռք է բերում հիմնադրամը.

2)  սույն կետի 1-ին ենթակետով նախատեսված գիտակրթական մասնաշենքի վերջին երեք հարկերի նկատմամբ հիմնադրամի սեփականության իրավունքի ճանաչման արդյունքում գիտակրթական մասնաշենքի զբաղեցրած հողամասի նկատմամբ հիմնադրամն օրենքի ուժով ձեռք է բերում ընդհանուր բաժնային սեփականության իրավունք:

     4.2 Թույլատրել Երևանի քաղաքապետին՝ Հավաքական անվտանգության պայմանագրի կազմակերպության հյուրանոց (հանրակացարան) կառուցելու անհրաժեշտությամբ պայմանավորված Երևան քաղաքի Հերացու 2 հասցեում գտնվող պետական սեփականություն հանդիսացող 0.253 հեկտար մակերեսով հողամասից  0.075015 հեկտար մակերեսով, 19 016 303 ՀՀ դրամ կադաստրային արժեքով հողամասը փոխանակել նույն տարածքում <<ՀԱՊԿ ԵՎ ԵՏՄ ԱԿԱԴԵՄԻԱ ՀՅՈՒՐԱՆՈՑ <<ՊՐԵԶԻԴԵՆՏ>> փակ բաժնետիրական ընկերությանը սեփականության իրավունքով պատկանող՝ Երևան քաղաքի Այգեստան 11-րդ փողոց  N34/2 հասցեում գտնվող՝ 0.075015 հեկտար մակերեսով, 19 016 303 ՀՀ դրամ կադաստրային արժեքով հողամասի հետ՝ համաձայն հավելվածի՝ կնքելով հողամասերի փոխանակության պայմանագիր` դրանում սահմանելով, որ պայմանագրի նոտարական վավերացման և գույքային իրավունքների պետական գրանցման հետ կապված ծախսերը ենթակա են իրականացման հիմնադրամի միջոցների հաշվին: 

    4.3 Առաջարկել Երևանի քաղաքապետին՝ սույն որոշման 4.2 կետում նշված հողամասերի կառուցապատման աշխատանքներով պայմանավորված, ըստ անհրաժեշտության, ապահովել հողամասերի սահմանների ճշտման աշխատանքների իրականացումը, ինչպես նաև հողամասերի նկատմամբ սեփականության իրավունքի պետական գրանցման համար անհրաժեշտ այլ խնդիրների կարգավորումը՝ Հայաստանի Հանրապետության օրենքներով սահմանված պահանջներին համապատասխան:>>:

ՏԵՂԵԿԱՆՔ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 29-Ի N 917-Ա  ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

            1.Իրավական ակտի անհրաժեշտությունը

         Հայաստանի Հանրապետության կառավարության 2013 թվականի օգոստոսի 29-ի N 917-Ա որոշմամբ  <<Երևանի Հրաչյա Աճառյանի անվան N 72 հիմնական դպրոց>> պետական ոչ առևտրային կազմակերպությունը լուծարվել է: Նույն որոշմամբ Հայաստանի Հանրապետության սեփականություն հանդիսացող  դպրոցի մասնաշենքը և դրա օգտագործման ու սպասարկման համար անհրաժեշտ հողամասն անհատույց օգտագործման իրավունքով տրամադրվել է <<Հավաքական անվտանգության պայմանագրի կազմակերպության ակադեմիա>> հիմնադրամին (այսուհետ՝ հիմնադրամ)՝ վերջինիս կողմից ներկայացված ծրագրով նախատեսված աշխատանքներն իրականացնելու նպատակով: Դպրոցի մասնաշենքը,  1930-ական թվականներին կառուցված երեք հարկանի հողաշեն շենք էր, որը տևական ժամանակ էր ինչ գտնվում էր անմխիթար և ինքնափլուզված վիճակում և գտնահատվել էր որպես 4-րդ կարգի վթարայնություն ունեցող շինություն: Հիմնադրամն իր կողմից ներկայացրած ծրագրով նախատեսել է իր ֆինանսական միջոցներով կառուցել Հայաստանի Հանրապետության սեփականություն հանդիսացող ինքնափլուզված շենքը և այն օգտագործել գիտակրթական նպատակներով: Այդ կրթական կառույցը նախատեսված է ՀԱՊԿ և ԵՎՐԱԶԵՍ, ինչպես նաև դրանից դուրս երկրներում մասնագետներ պատրաստելու և վերապատրաստելու համար, բացի այդ ՀԱՊԿ անդամ երկրների զինված ուժերի ներկայացուցիչները, քաղաքացիական ծառայողները ևս հնարավորություն կստանան վերապատրաստվել այդ կրթական կառույցում:

         Հիմնադրամը իրականացրել է վերոնշյալ ծրագրով նախատեսված աշխատանքները, մասնավորապես՝ իր ֆինանսական միջոցների հաշվին, Երևանի քաղաքապետի կողմից հաստատված և համաձայնեցված քաղաքաշինական փաստաթղթերին համապատասխան կառուցել է դպրոցի ինքնափլուզված մասնաշենքը՝ ավելացնելով նաև դրա հարկայնությունը, ընդհանուր դարձնելով վեց հարկ: Բացի այդ, ծրագրի շրջանակներում հիմնադրամը նախատեսել է լուծել նաև այդ կրթական կառույցում իրենց ուսումնառությունն իրականացնող անձանց կեցության խնդիրը, որի համար հիմնադրամը նույն տարածքում նախատեսել է կառուցել հյուրանոց (հանրակացարան): 

        2. Ընթացիկ իրավիճակը և խնդիրները

        Ներկայումս հաստատված և համաձայնեցված քաղաքաշինական փաստաթղթերին համապատասխան կառուցված է վերգետնյա վեց հարկանի կրթական կառույցի մասնաշենքը, սկսվել են նաև հյուրանոցի կառուցապատման աշխատանքները և ծրագիրն ամբողջությամբ ավարտին հասցնելու համար անհրաժեշտություն է առաջացել Հայաստանի Հանրապետության սեփականություն հանդիսացող և հիմնադրամին անհատույց օգտագործման իրավունքով հատկացված 0.253 հա հողամասից 0.075015  հա հողամասը փոխանակել նույն տարածքում գտնվող հողամասից  <<ՀԱՊԿ ԵՎ ԵՏՄ ԱԿԱԴԵՄԻԱ ՀՅՈՒՐԱՆՈՑ <<ՊՐԵԶԻԴԵՆՏ>> փակ բաժնետիրական ընկերությանը սեփականության իրավունքով պատկանող  0.075015  հա հողամասի հետ, ինչպես նաև կրթական կառույցի վերջին երեք հարկի նկատմամբ ճանաչել հիմնադրամի սեփականության իրավունքը:
        3. Նախագծի մշակման գործընթացում ներգրավված ինստիտուտները և անձինք

       Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

            4.Ակնկալվող արդյունքը

         Հերացի 2 հասցեում նախկին ինքնափլուզված շենքի փոխարեն կառուցված վեց հարկանի շինությունից Հայաստանի Հանրապետության սեփականությունը կհանդիսանա հիմնադրամի միջոցներով կառուցված երեք հարկանի շենք, ավելացված վերջին երեք հարկերի նկատմամբ հիմնադրամը ձեռք կբերի սեփականության իրավունք, իսկ շենքի զբաղեցված հողամասի նկատմամբ օրենքի ուժով հիմնադրամը ձեռք կբերի ընդհանուր բաժնային սեփականության իրավունք: Հողամասերի փոխանակության արդյունքում իրեն սեփականության իրավունքով պատկանող հողամասի վրա <<ՀԱՊԿ ԵՎ ԵՏՄ ԱԿԱԴԵՄԻԱ ՀՅՈՒՐԱՆՈՑ <<ՊՐԵԶԻԴԵՆՏ>> փակ բաժնետիրական ընկերությունը ավարտին կհասցնի հյուրանոցի (հանրակացարանի) շենքի կառուցումը: 


Սույն որոշման նախագծի ընդունմամբ Հայաստանի Հանրապետությունը կունենա սեփականության իրավունքով իրեն պատկանող շենքը` ՀԱՊԿ Ակադեմիա հիմնդրամի միջոցների հաշվին կառուցված և վերակառուցված, կպահպանվի շենքի և հարակից հողի սեփականության իրավունքը, հիմնադրամն իր հերթին կստանա իր սեփական միջոցների հաշվին կառուցված շենքի մի մասի սեփականությունը, փոխանակման արդյունքում իրեն սեփականության իրավունքով պատկանող հողամասում կառուցվող հյուրանոցի (հանրակացարանի) շենքի նկատմամբ <<ՀԱՊԿ ԵՎ ԵՏՄ ԱԿԱԴԵՄԻԱ ՀՅՈՒՐԱՆՈՑ <<ՊՐԵԶԻԴԵՆՏ>> փակ բաժնետիրական ընկերությունը ձեռք կբերի սեփականության իրավունք, կհստակեցվեն հողերի սահմանները` այս ամենի արդյունքում երաշխավորելով ժամանակակից կրթական կառույցի և նրա հյուրատան կառուցումը` երաշխավորելով Երևանի կենտրոնական մասերում ժամանակակից ճարտարապետական նկարագրով կրթական համալիրի գործունեությունը:

ՏԵՂԵԿԱՆՔ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 29-Ի N 917-Ա  ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ


<<Հայաստանի Հանրապետության կառավարության 2013 թվականի օգոստոսի 29-ի N 917-Ա որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի ընդունման առնչությամբ այլ նորմատիվ իրավական ակտեր ընդունել անհրաժեշտ չէ։

ՏԵՂԵԿԱՆՔ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 29-Ի N 917-Ա  ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ  ՆՎԱԶԵՑՄԱՆ ՄԱՍԻՆ

         <<Հայաստանի Հանրապետության կառավարության 2013 թվականի օգոստոսի 29-ի N 917-Ա որոշման մեջ լրացում կատարելու մասին>> Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում։

ՏԵՂԵԿԱՆՔ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 29-Ի N 917-Ա  ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՄՇԱԿՄԱՆ ՀԱՄԱՐ ՀԻՄՔ ՀԱՆԴԻՍԱՑՈՂ ԻՐԱՎԱԿԱՆ ԱԿՏԵՐԻ ՄԱՍԻՆ 
          <<Հայաստանի Հանրապետության կառավարության 2013 թվականի օգոստոսի 29-ի N 917-Ա որոշման մեջ լրացում կատարելու մասին>>  ՀՀ կառավարության որոշման նախագիծը մշակվել է հիմք ընդունելով՝  

         <<Իրավական ակտերի մասին>> ՀՀ օրենքը:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՕԳՈՍՏՈՍԻ 29-Ի N 917-Ա  ՈՐՈՇՄԱՆ ՄԵՋ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
ՀՀ կառավարության որոշման նախագծի վերաբերյալ շահագրգիռ  մարմիններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված 

փոփոխությունները

	1
	2
	3
	4

	ՀՀ ֆինանսների նախարարություն 08.01.2018թ.                           N   01/9-5/24726-17
	Նախագծի վերաբերյալ առարկություններ չունենք, պայմանով, որ վերը նշված գործարքների նպատակահարմարությունը քննարկվել է պետական գույքի արդյունավետ կառավարման տեսանկյունից:


	Ընդունվել է ի գիտություն:

	ՀՀ ԿԱ անշարժ գույքի կադաստրի պետական կոմիտե                                      26.12.2017թ.                          N   ՄՍ/7999-17
	Նախագծի վերաբերյալ առարկություններ և առաջարկություններ չունի:



	Երևանի քաղաքապետարան

26.12.2017թ.

N  01/7-82933հ
	Նախագծի վերաբերյալ դիտողություններ և առաջարկություններ չունի:



	<<ՀԱՊԿ ԵՎ ԵՎՐԱԶԵՍ ակադեմիա>> հիմնադրամ
16.01.2018թ.

N 1-250
	Նախագծի վերաբերյալ դիտողություններ և առաջարկություններ չունի:



	ՀՀ արդարադատության նախարարություն  

12.01.2018թ.

N   02/19.2/397-18
	 1. «Հայաստանի Հանրապետության կառավարության 2013 թվականի օգոստոսի 29-ի N 917-Ա որոշման մեջ լրացում կատարելու մասին» ՀՀ կառավարության որոշման նախագծի (այսուհետ` նախագիծ) 1-ին կետի համաձայն լրացվող 4.1-րդ կետում անհրաժեշտ է «կառուցված» բառից հետո հանել ««Հավաքական անվտանգության պայմանագրի կազմակերպության ակադեմիա»» բառերը` համաձայն ՀՀ կառավարության 2013 թվականի օգոստոսի 29-ի 917-Ա որոշման 4-րդ կետի պահանջների:

       2. Նախագծի 1-ին կետի համաձայն լրացվող 4.3-րդ կետում անհրաժեշտ է «իրավունքների» բառը փոխարինել «սեփականության իրավունքի» բառերով` համաձայն ՀՀ քաղաքացիական օրենսգրքի 589-րդ հոդվածի պահանջների:

       3. Նախագծում անհրաժեշտ է նաև նախատեսել դրույթ փոխանակության պայմանագրի նոտարական վավերացման վերաբերյալ` համաձայն ՀՀ քաղաքացիական օրենսգրքի 589-րդ հոդվածի 2-րդ մասի և 562-րդ հոդվածի պահանջների:


	1. Ընդունվել է:
2. Ընդունվել է:

3. Ընդունվել է:

	1. Նախագծի 4.1-րդ կետը խմբագրվել է:
2. Նախագծի 4.3-րդ կետը խմբագրվել է:

3. Նախագծի 4.2-րդ կետում կատարվել է համապատասխան լրացում:



